
NAFARROAKO HITZA

Aramendia proiekturako auke-
ratu zuten, eta Dantxarinean ari-
tu da bertze parte hartzaileekin 
batera zurgintza tradizionalean 
trebatzen. «Esperientzia oso po-
lita eta aberasgarria izan da», be-
rretsi du Aramendiak. Erantsi du 
proiektuak aukera eman diela tal-
dean lan egiten ikasteko, eta teo-
ria eta praktika uztartu ahal izatea 
«oso inportantea» izan dela.

Agotzenean hasi eta Baserri-
berri proiektuarekin trebatzen 
jarraitzeko aukera izan eta gero, 
Argia Aramendiak garbi du zur-
gintzaren esparruan urratsak 
egiten segitu nahi duela, eta bere 
kabuz hasi da lanean. Baserri-
berri egitasmoko arduradunek 
nabarmendu dute, hain zuzen, 
formakuntza jaso duten bedera-
tzi gazteetatik bostek lana aurkitu 
dutela zurgintzaren arloan: hiru 
enpresaren batean hasi dira, eta 
bertze bi, berriz, beren kabuz ari 
dira lanean.

Harriz eta egurrez egindako ba-
serri bat da Dantxarineako Toma-
senea. Baserriberri proiektuko ki-
deek hutsetik zaharberritu dute, 
eta eskualdearentzat utzi dute. 
Amaia Rekartek garbi du egitas-
moa ez dela eraikina moldatzeko 
lanekin amaituko, eta baserriak 
emanen duela bidea eskualdeko 
eta inguruko herritarrak elkartze-
ko. Nabarmendu du «jende asko» 
batu dela proiektura, eta eskertu 
egin du denen inplikazioa eta ba-
besa. l

«funtsezkoa» izan dela erantsi 
du, hain zuzen, eta eskertu egin 
du haien ekarpena. Les Compag-
nons zentroko irakasle Iban de la 
Fuente izan da proiektuko ardu-
radunetako bat, eta bat egin du 
Rekarterekin: «Garrantzitsuena 
da ikasleek egurra maitatzen ikasi 
dutela».

De la Fuentek garbi erran du 
urtebetean ezin dela ofizio bat 

ikasi, baina uste du parte har-
tzaileek «oinarri bat lortu» dute-
la —1.400 ordu baino gehiagoko 
formakuntza jaso dute—, eta ira-
katsi dietela egur zaharrarekin 
zein berriarekin nola lan egin. 
Izan ere, Tomasenea baserriko 
egur zaharra proiektu berrirako 
erabili dute: eraikina zaharbe-
rritzeko erabilitako materialen 
erdiak birziklatu dituzte.

Amaia Rekartek kontatu du 
proiektuaren hastapenetan for-
makuntza jasoko zuten gazteak 
aurkitzea izan zela lan nagusia; 
hasierako asmoa hamabi parte 
hartzaile lotzea izan zen, baina 
azkenean bederatzik parte har-
tu dute. Lapurditik, Nafarroatik 
eta Gipuzkoatik batu dira ikasle 
gehienak.

Lanean hasteko gogoz
Argia Aramendia Zangozakoa 
da, eta Baserriberri proiektua-
rekin bat egin aurretik hasi zen 
egurraren munduan murgiltzen. 
Zehazki, Aurizperriko Agotzenea 
proiektuko kideekin aritu zen. 
Bioeraikuntzaren arloko egitas-
mo bat da. Han, Dantxarinean ga-
ratzekoa zen egitasmoaren berri 
jaso zuen, eta izena eman zuen. 
«Agotzenean bi hilabete eman 
nituen trebatzen, eta oso gustura 
aritu nintzen; banuen egurrarekin 
lanean jarraitzeko gogoa», azpi-
marratu du.

ZENBATEKOA DEN AURRE-
KONTUA, MILIOI EUROTAN. 
Baserriberri proiektuak 1,7 mi-
lioi euroren aurrekontua izan 
du Dantxarineako Tomasenea 
baserria zaharberritzeko. Peio 
Martikorena fundazioa izan da 
sustatzaile nagusia.

ZENBAT ORDAINDU DUEN 
EUROPAK. Baserriberri 
proiektuak Interreg Poctefa 
programaren babesa jaso 
du, eta, ondorioz, Europak 
ordainduko du aurrekontua-
ren %65.

F
«Irakasleen parte hartzea 
funtsezkoa izan da. 
Erabat inplikatu dira 
Baserriberri  
proiektuan»

AMAIA REKARTE
Baserriberriko koordinatzailea

«Garrantzitsuena 
da ikasleek egurra 
maitatzen ikasi  
dutela. Oinarri bat  
lortu dute»

IBAN DE LA FUENTE
Baserriberriko irakaslea

«Altzariak zaharberritzen 
ikasten aritu nintzen, 
baina hau bertze gauza 
bat da. Baserri oso bat 
zaharberritu dugu.»

ESTEBAN ORLANDO
Baserriberriko ikaslea

«Agotzenean bi hilabete 
eman nituen trebatzen, 
eta banuen egurrarekin 
lanean jarraitzeko  
gogoa»

ARGIA ARAMENDIA
Baserriberriko ikaslea

